
विषय: जैविक उत्पादों का विपणन
1135. श्री डी॰ कुपेन्द्र रेड्डीः 
क्या कृषि एवं किसान कल्याण मंत्री यह बताने की कृपा करेंगे किः
(क) क्या यह सच है कि देश में जैविक उत्पादों की कीमतें अन्य गैर जैविक उत्पादों की तुलना में अधिक है;

(ख) यदि हां, तो तत्संबंधी  ब्यौरा क्या है और इसके क्या कारण हैं;

(ग) क्या सरकार देश में जैविक उत्पादों की लागत/कीमतों में कमी करने के लिए इनके उत्पादन और विपणन में सहयोग करके दखल देने का विचार रखती है; और
(घ) यदि हां, तो तत्संबंधी ब्यौरा क्या है और यदि नहीं, तो इसके क्या कारण हैं?
उत्‍तर
कृषि एवं किसान कल्याण मंत्रालय में राज्‍य मंत्री (श्री गजेन्‍द्र सिंह शेखावत)
(क) से (ख): जी, हां । निम्‍नलिखित मुख्‍य कारणों के कारण गैर जैविक उत्‍पादों की तुलना में जैविक उत्‍पादों के मूल्‍य अधिक हैं:-
।. जैविक उत्‍पाद की मांग अधिक है तथा आपूर्ति कम है। उत्‍पादक देश भर में फैले हुए हैं तथा अन्‍तिम उपभोक्‍ताओं तथा उत्‍पादकों के बीच कोई प्रत्‍यक्ष लिंक नहीं है।
।।. जैविक आहारों के लिए उत्‍पादन लागत आमतौर पर अधिक होती है क्‍योंकि श्रम आदान लागत अधिक होती है तथा तुलनात्‍मक रूप से उत्‍पाद की पैमाने पर कम बचत होती है।
।।।. जैविक आहारों की तुलनात्‍मक रूप से कम मात्रा की फसलोपरांत हैंडलिंग के परिणामस्‍वरूप अधिक लागत आती है क्‍योंकि विशेष रूप से प्रसंस्‍करण तथा परिवहन हेतु जैविक तथा पारम्‍परिक उत्‍पाद का पृथक्‍करण अनिवार्य है।
(ग) से (घ): भारत सरकार पूर्वोत्‍तर क्षेत्र जैविक मूल्‍य श्रृंखला विकास मिशन (एमओवीसीडीएनईआर) तथा परम्‍परागत कृषि विकास योजना (पीकेवीवाई) के तहत जैविक कृषि को बढावा दे रही है जिन्‍हें संबंधित राज्‍य सरकारों के माध्‍यम से देश में जैविक उत्‍पाद को बढ़ावा देने हेतु कार्यान्‍वित किया जाता है ताकि निम्‍नानुसार लागत/मूल्‍यों को कम किया जा सके:
।. सरकार पीकेवीवाई तथा एमओवीसीडीएनईआर स्‍कीमों के तहत  बुनियादी ढांचों के सृजन, पैकेजिंग, ब्रांडिंग, पब्‍लिसिटी, परिवहन, मूल्‍यवर्धन, एकीकृत मूल्‍य श्रृंखला विकास तथा जैविक मेलों के लिए प्रोत्‍साहित कर रही है।
।।. सरकार किसान उत्‍पादक कम्‍पनियों/ क्‍लस्‍टरों के निर्माण को बढ़ावा दे रही है, जिससे सदस्‍य किसानों को बेहतर आर्थिक स्‍केल, बेहतर मूल्‍य वर्धन के कारण अपने जैविक उत्‍पाद हेतु पारिश्रमिक मूल्‍य तथा अपने जैविक उत्‍पाद के लिए बेहतर मंडी पहुंच की सुविधा मिल सके। 

